vun 2004. En huet och drop higewisen, dass
et d’Eméannerung vum Gesetz ass vun 2001
respektiv vun 1992. Menges Wé&ssens, Har
Minister, si mer elo déi Lescht an der Euro-
paescher Unioun, déi déi Direktiv émsetzen.
Ma et war awer och eng schwéier an eng
komplizéiert Aarbecht, an de Kolleeg Jos
Scheuer huet jo och nach eng Kéier énner-
strach, weéi schwiereg et war bei dar
Matiére, déi alles aneschters wéi einfach
ass.

Et ass eng héich technesch Matiere, an
duerfir dem Jos Scheuer Merci fir deen
exzellente Rapport, wéi ech jo awer och wéll
dovu profitéieren, fir Merci ze soe fir all déi
Aarbecht, déi hie gemaach huet an der
Wirtschaftskommissioun, an him dann
,bonne chance" wénschen an der Wirt-
schaftskommissioun zu Stroossbuerg.

Ech mengen awer och, dass se wichteg
ass, d‘Emsetzung vun déser Direktiv, an
dass dat fir d'Wirtschalft zu Létzebuerg eng
grouss Bedeitung huet. Grad elo, an dar
Situatioun, wou mer eis elo befannen, ass et
duerfir och wichteg, dass Lé&tzebuerg déi
Direktiv émsetzt, well eis dat och kann
héllefen, wa mer erém eng Kéier d’Kris
iwwerwonnen hunn, fir dass mer dann och
do preparéiert sinn, fir och an deene
Secteure kénne mat derbai ze sinn. Do-
madder ginn ech och den Accord vun der
CSV-Fraktioun.

Merci.
Plusieurs voix.- Tres bien!

Mme le Président.- Merci dem Har
Spautz. Den Har Kox huet elo d’'Wuert.

M. Henri Kox (DE/ GRENG).- Majo,
ech weéll mech deene Wierder vum Har
Spautz uschléissen an dem Har Scheuer
Merci soe fir séi méndlechen a schréftleche
Rapport. En ass ausféierlech virdrun drop
zréckkomm.

Ech wollt just op zwee Punkten agoen, déi
eis wichteg schéngen. Dat Eischt ass déi
Kodifizéierung, wou mer als Kommissioun
festgestallt hunn, dass mer awer ganz vill
Gesetzer hunn, déi de Brevet an och d’Pro-
priété intellectuelle schitzen, an dass et
wichteg ass, dass een dat e béssen an eng
Linn kritt, well vun dréi Juriste kritt een da
véier Antwerten, an et kénnt een dann net
richteg eraus.

Den zweete Volet ass en aneren, ganz wich-
tegen aus grénger Siicht. Dat war, dass de
Verstouss géint d’Propriété intellectuelle op
perséinlechem oder privatem Wee doheem
net direkt ka strofrechtlech verfollegt ginn.
Dat war eis wichteg, dass dat och an désem
Gesetz ausdrécklech nach eng Kéier
ernimmt gétt.

De Statsrot hat jo gemengt dat wéllen ze
straichen. D’Kommissioun huet awer drop
gehalen, dat dran ze loossen, well et och op
de Verweis vun der Direktiv ass. Ech
mengen, et ass de Considérant 14 vun der
Direktiv, deen explizit dorobber ageet, an
aus eiser Siicht war et ganz wichteg, dat an
désem Gesetz festzehalen.

Duerfir nach eng Kéier dem Rapporteur
Merci fir séin ausféierleche Bericht, an ech
ginn domadder den Accord vun eiser
Fraktioun.

Plusieurs voix.- Trés bien!

Mme le Président.- Merci dem Har
Kox. Dann huet den Har Castegnaro
d’'Wuert.

M. John Castegnaro (LSAP).-
Madame President, Kolleeginnen a Kollee-
gen, och ech wéilt dem Rapporteur Merci
soen. Hien huet et blendend féerdeg
bruecht, an dar komplexer, komplizéierter
Matiere e flotte méndleche Rapport hei
ofzeginn, deen e bé&sse méi einfach a
verstdndlech ass wéi dee schréftlechen. Ma
béides ass noutwendeg, wann ee sech an
dar Matiere e bésse wellt erémfannen. Hien
huet och bis op 1992 ausgeholl, fir eis kloer-
zemaachen, wéi komplex d’Matiere ass, a
wéi laang et dann eben och gedauert huet,
a wéi mer da schlussendlech énner Drock
gerode sinn, fir dann zwar als Lescht, ma
émmerhin nach esou just dat doten ze ratifi-
zéieren.

Et ass jo och dat, wat géllt, an et ass och
gutt, an dat hunn d'Virriedner jo gesot, dass
een domat net némmen eng Direktiv
émsetzt, mé dass een och eng legal Basis
elo geschafen huet, déi all déi Problemer,
déi sech aus dar Matiere erginn, eben elo
behandelt respektiv  d’Méiglechkeete
schaaft do virzegoen, wou muss virgaange
ginn. Natierlech ginn ech den Accord och
vun eiser Partei.

Mé& ech wéll och profitéieren, fir dem Kolleeg
Jos Scheuer, dem honorabelen, Merci ze
soe fir déi gutt Aarbecht an déser an och an

anere Kommissiounen. Et ass haut och erém
eng Kéier vill iwwer Schoul geschwat ginn.
Ech mengen, do si besonnesch an déser
Legislatur Meilesteng gesat ginn, an dorun
ass hien och net onschélleg. An esou ge-
sinn, Jos, honorabelen, en décke Merci och
vun denge Kolleeginnen a Kolleegen an
,bonne chance" an deem Match, deen elo
virun Dir I&it.

Plusieurs voix.- Tres bien!

Mme le Président.- Merci, Har
Castegnaro. An domat hatt d’Regierung
d’'Wuert. Den Har Wirtschaftsminister.

' M. Jeannot Krecké, Ministre de
I'"Economie et du Commerce extérieur.-
Madame Presidentin, erlaabt mir, fir een,
deen e laange Compagnon de route ass
vum Jos Scheuer hei an dar Chamber, och
e béssen Nostalgie ze hunn, dass hien elo
geet. Besonnesch huet hie Referenz geholl
op deen Episod vun 1992. Dat war eppes,
wat ech duerno net méi erlieft hunn. Mir hu
meéintelaang dee Projet de loi émge-
schriwwen, mé& méintelaang, an all Kommal!

Sengerzait, déi Beamten oder dee
Beamten, mat deem mer ze dinn haten, war
wait ewech vun de Kompetenze vun deem,
wat mer haut hunn. Haut ké&nnt Der lech op
Leit stéipen, déi wierklech eng Kompetenz
doranner hunn. Deemools war dat net esou,
a mir hunn et émgeschriwwen an haten och
au départ keng Ahnung. Ma domat war een
definitiv, mengen ech, qualifizéiert, fir
duerno all Kéiers d’'Brevetsgesetz kénnen
émzeéanneren, dann, wann et noutwendeg
war.

Also, Jos, dat hues de gutt gemeeschtert,
an ech muss soen: ,Och an désem Projet
hues de dat erém gemaach.” An der Cham-
ber geet hei eppes verluer, si si sech es
nach net bewosst, well si mussen elo ee
sichen, deen d’Propriété intellectuelle
weiderhin héichhalt.

Neen, et ass eng Matiere, wou mer
heiansdo driwwer laachen, well se sou kom-
plizéiert ass. M& et ass eng ganz eescht
Matiere, well se baséiert jo awer trotzdeem
op der Iddi, dass, wann ee muer wéllt méi
Fuerschung, wann ee muer méi Innovatioun
wéllt hunn, da muss een och d’Instrumenter
ginn, fir dass een dat, wat een doranner
stécht vu Suen, a wat do erauskénnt, och ka
schitzen. Soss gétt et kee Sénn.

Duerfir si mer och fiskalesch higaangen, hu
fir d'Propriété intellectuelle eng ganz Rei
Saache virgesinn, fir dat unzekuerbelen.
Wann ee seet: ,Mir ginn a Richtung Fuer-
schung*, dann ass dat ee Saz, ma da muss
een direkt hannendru soen: ,Da wélle mer
awer och déi noutwendeg Moossnamen
huelen, fir dat, wat mer do erausfannen, och
gebuthrend ze schitzen.”

Firwat ass et e Problem, fir esou eppes
émzesetzen hei zu Létzebuerg? Ma wann
Der dat an Daitschland fir 80 Millioune Leit
émsetzt, dann ass et genau déiselwecht
Aarbecht wéi hei an désem Parlament. Et
ass grad wéi mat de Steiergesetzer, et ass
grad déiselwecht Aarbecht, egal zu wéi vill
dass een ass. M4 just, dass een net d’Zuel
vu Beamten huet, déi et an Daitschland
oder a Frankrdich op esou Dossiere gétt.
An duerfir komme mer heiansdo an de
Retard.

M& all déi, déi sech e bésse Suerge
gemaach hunn, op wéi vill Retard; am
Wirtschaftsministere ass déi Fuerderung...,
déi fuerderen ech op ze kucken, wéi vill
Retard 2004 war, wéi ech dohinner komm
sinn. Ech kann lech matdeelen, dass mer
mat deem heite Gesetz elo kee Retard méi
bei naischt hunn. Sou dass och déi lescht
Konklusiounen, déi mer muer an der Re-
gierung kucken, dass ech déi ka korri-
géieren deementspriechend. Ech si frou,
well et ass net Eémmer de Mérite vun engem
Minister, wann ee féerdeg bréngt, esou
Direktiven émzesetzen. Ech hunn ebe gutt
Leit dodrop an dat war meng Chance.

Fir de Rescht, Madame Presidentin, ass
alles gesot. Ech géif soen, ech hunn eng
kleng Erfahrung mat der Kodifizéierung elo
gemaach, wat de Code de la consommation
ubelaangt. Ech hat gehofft, dee géif nach
duerchgoen. Dee war um Ordre du jour vum
Conseil d’Etat de leschten Dénschdeg.
En ass urplétzlech erofgeholl ginn an ass
elo um Ordre du jour den 19. Ech wollt
d’Chamber froen, ob se extra zesumme-
kénnt, selbstverstandlech, fir de Code de la
consommation ze kucken.

M& ech wollt dem Héar Kox soen, dass ech
ganz sensibel sinn, fir dat ze maachen. Ech
si mer es bewosst, ma mir mussen eis just
eens ginn. Entweder maache mer eng Kodi-
fizéierung, wou mer soen: ,Mir maache se a
droit constant. Mir kucke just d’Inkoha-
renzen erauszehuelen®, an dat ass wierk-
lech dat, wat ech géif proposéieren. A mir
fanken net un, de Code bei null frésch ze

schreiwen. Well wann een dat mécht, da
soen ech lech: ,Dat dauert 30 Joer.“ An do
kennen ech némmen ee Minister, deen dat
gutt packt, deen et 30 Joer packt.

(Hilarité)
Duerfir, dat packt awer soss keen.

Duerfir, kommt mir huelen eis eppes vir, wat
een och décemment an enger Period ka
maachen, déi déi fénnef Joer begréift. A
beim Code de la consommation hunn ech
gemierkt, dass, wann ee souguer mat villen
externen Experte schafft, et nach knapps
duergeet. Et ass elo op eng, zwou Wochen
nach net duergaangen.

Ech hoffen, dass dat awer an der n&chster
Legislaturperiod hei déi Chamber ka ver-
sichen duerchzekréien. Duerfir, ech sinn
dermat d’accord, dat ze maachen, ma
kommt mir ginn eis eens, a droit constant,
just d’Inkoharenzen an d’Inkonsequenzen
opgrond vun der Zerstlckelung eraus-
zehuelen, ma net alles frésch schreiwen,
well dann huele mer eis eppes vir, wou mer
wahrscheinlech d’Lat esou héich leeén,
dass mer alleguerten drénner erduerch
ginn.

E lescht Wuert. Ech mengen, mir hu Rech-
nung gedroen dem Souci - an ech mengen,
d’Chambre de Commerce an d’Chambre
des Métiers sinn och net frou dodriwwer -,
dass mer den Effet commercial extra ervir-
gestrach hunn, dass mer net ufanken, eng
Juegd ze maachen, wéi dat elo e béssen de
Fall ass a Frankraich. Loosse mer net iwwer-
dreiwen.

Ech mengen, mir hunn hei eng Approche
geholl, déi verstanneg ass, a wann eng
kommerziell Notzung ass, da soll et och
bestrooft ginn. M& mir sollen net eppes op-
féieren, wann elo ee sengem Cousin eppes
eriwwergétt, wat en erofgelueden huet. A
Létzebuerg hu mer émmer probéiert,
verstdnneg an esou Saachen ze sinn. An
ech sinn och frou, dass mer an der Kom-
missioun dee Wee gaange sinn.

Nach eng Kéier, wéi gesot, Merci der Kom-
missioun, déi déi vill Aarbecht hei gemaach
huet, an dem Lex Kaufhold a senge Leit. A
fir de Rescht sinn ech frou, wa mer dat hei
dann elo iwwert d'Buhn hunn, well dann hu
mer dee leschte Projet, wou ech e béssen
hannendra sinn, wat d'Direktiven ubelaangt,
hanneru mer.

Plusieurs voix.- Trés bien!

Mme le Président.- Merci dem Har
Minister. Domat war d’Diskussioun vun
désem Projet de loi ofgeschloss. An da
komme mer zu deem leschte Projet de loi
haut um Ordre du jour. Dat ass deen iwwert
d’Realisatioun vum Campus scolaire zu
Miersch fir den Neie Lycée a fir de Lycée
technique pour professions éducatives et
sociales. Den Har Clement ass Rapporteur
an ech ginn dem Har Clement d'Wuert.

14. 5991 - Projet de loi rela-
tif a la réalisation du Campus
scolaire de Mersch pour le
Neie Lycée et pour le Lycée
technique pour professions
éducatives et sociales par le
biais d’un partenariat public-
privé

Rapport de la Commission des Travaux
publics

M. Lucien Clement (CSV), rappor-
teur.- Merci, Madame Presidentin. Dee
Projet de loi iwwert de Bau vun deem
Schoulcampus zu Miersch beim Agrozenter,
iwwert dee mir haut ofsttmme sollen - ma
mir waerten dat awer net maachen, an dat
aus deene bekannte Grénn -, ass u sech
kee gewéinleche Bauprojet, wéi mer se bis
elo émmer haten, ma deen éischten, deen
énnert der Prozedur vun engem PPP,
engem sougenannten ,private public
partnership* wéert realiséiert ginn.

Duerch dee PPP schléisst de Stat e Kontrakt
mat engem private Promoteur respektiv
Bautrager of, deen domadder souwuel fir
d’Konzeptioun, d’Realisatioun, de Finan-
zement an d’Exploitatioun vum Campus
Miersch responsabel gétt.

An désem Sénn huet de Bauteminister de
virleienden Text den 12. Februar 2009 an
der Chamber déposéiert. De Statsrot huet
sdin Avis de 5. Mee 2009 ofginn. An der
parlamentaresche Bautekommissioun vum
26. Mé&erz 2009 gouf ech zum Rapporteur
vum Gesetzesprojet genannt. An der
Sétzung vum 5. Mee goufe souwuel dése
Gesetzesprojet, den Avis vum Statsrot an de
schréftleche Rapport vum Rapporteur uge-
holl.

Wat d’Prozedur ugeet, goung alles, dat
muss ech zouginn, e bé&sselche séier. Ma
ech gesinn dése Projet, och wann e keng
sechsdausender Nummer huet, dach awer
als e Projet, dee sech ouni Problem an den
Antikrisepak areie léisst. Dofir och d'Ur-
gence an der Prozedur vun désem Projet.
Ech wollt dat awer soen, firwat dat alles
esou séier gaang ass.

(M. Jos Scheuer prend la Présidence)

Elo ass et erém ,Har President”. Elo muss
ech Uecht doen, net dass ech deen elo ver-
nennen.

D’'lddi, fir den technesche Lycée fir
d’Erzéiungs- a Sozialberuffer souwéi den
Neie Lycée énnert der Form vun engem
PPP ze bauen, ass vum Premierminister a
senger Ried zur Lag vun der Natioun den 2.
Mee 2006 ugekénnegt ginn. Ufanks 2007
ass dunn eng Etude de faisabilité an eng
Etude économique ausgeschafft ginn, dar
hir Konklusioune mir den 19. respektiv de
26. Juni an der Finanz- a Bautekommissioun
dann och presentéiert kruten. De 6. Juli huet
de Regierungsrot dunn décidéiert, de Bau
vun dem Campus Miersch iwwert de Wee
vun engem PPP auszeschreiwen.

D’Chamber huet hir Zoustémmung zu déser
neier Prozedur duerch eng Motioun ginn,
déi den 12. Juli 2007 ofgestémmt ginn ass,
esou dass deen éischten Appel de candi-
dature den 28. August 2007 och konnt
lancéiert ginn.

Drai Groupementer sinn an den zweeten
Tour komm. An déi definitiv Offer gouf den
3. Oktober 2008 agereecht. Den Zouschlag
kritt schliesslech dee Groupement, deen déi
wirtschaftlechst Offer agereecht huet oder
hat.

Den definitiven Zouschlag kann awer
eréischt geschéien, nodeems d’'Gesetz hei
ofgestémmt gouf an domat de Baute-
minister dann och autoriséiert gétt, fir den
Zouschlag zu désem Bauprojet ze ginn.

Well et deen éischte Projet vun déser Aart
ass, wéll ech eng Kéier kuerz op d’Avan-
tagé vun deem offentlech-private Parte-
nariat agoen.

1. Als Eischt sief awer emol drun erénnert,
dass eng vun de Missioune vum Stat
&nner anerem déi ass, d'Gebaier vun offent-
lechem Interessi, esou wéi, zum Beispill,
d’Schoulen oder d’Spideeler, dass en déi
muss bauen. Dat huet de Stat an der Ver-
gaangenheet €émmer an Eegeregie ge-
maach. An Zukunft soll awer, wann d’Kon-
klusiounen aus dé&sem Projet dann och
positiv ausfalen, vldicht méi verstaerkt oder
méi dacks op privat Partner zréckgegraff
ginn. Duerch e PPP léisst de Stat also 6ffent-
lech Gebaier vu privaten Entreprisé bauen
a ka se duerno dann och benotzen.

D'Virdeeler vun esou enger Partnerschaft,
denken ech, sinn emol déi heiten: 1. E PPP
erméiglecht et, méi séier an, mir denken an
hoffen och, méi bélleg ze bauen. Ausser-
deem si privat Entreprisen oft méi dyna-
mesch a vldicht méi kreativ wéi de Stat
selwer, well eng privat Firma einfach mat
dach aneren Décisiounsweeér ze dinn huet.
Décisiounsweeér, déi an der Regel och méi
kuerz a méi séier dierfte sinn.

2. Am Kader vun engem PPP gétt de Pre-
finanzement, d’Konzeptioun an de Bau vun
engem Projet vun engem eenzege Grou-
pement iwwerholl, deen dann och fir
d’Exploitatioun an d’Gestioun vun der Infra-
struktur fir déi nachst 25 Joer responsabel
zeechne muss. Haut lait d’Responsabilitéit
an d'Qualitéit vum Produit oder vun dar ge-
leeschtener Aarbecht bei zwee respektiv
zéng Joer.

3. Déi privat Firma, déi jo wahrend 25 Joer
zréckbezuelt gétt, huet all Interessi, fir eng
gutt Qualitéit vum Bau a vun den tech-
neschen Installatiounen ze suergen. An
zwar op d'mannst esou laang, bis hire
Kontrakt, dat heescht 25 Joer, ofleeft.
Ausserdeem erméiglechen am Kontrakt
festgehale Strofen an e Bonus-Malus-
System, dass de Stat als Benotzer e perma-
nenten Entretien an en optimale Fonction-
nement vu sengen Infrastrukture garantéiert
kritt.

4. Well de Stat beim Bau vun engem PPP-
Projet keng finanziell Garantien hannerleet,
ass de Finanzgroupement, dee mat der
privater Entreprise zesummeschafft, ge-

zwongen, déi finanziell Ofmaachungen
genee och ze iwwerpréiwen.

Am Groussen a Ganzen huet eng Virstudié
erginn, dass de virleiende Projet e finan-
zielle Virdeel vu 6,5 bis 10% kann hu par
rapport zu der traditioneller Realisatioun
duerch de Stat selwer. Ma d’Analyse exacte
kénne mir eréischt no der Faerdegstellung
vum Bau selwer, also Enn 2011 oder ufanks
2012 maachen.

Wat elo déi genee Bestémmunge vum
privat-6ffentleche Kontrakt fir de Bau vum
Campus Miersch ugeet, do sief just kuerz
op folgend wichteg Punkten dann hige-
wisen:

1. Den Terrain, deen de Stat zu Miersch
kaaft huet, bleift am Besétz vum Stat selwer,
gétt der privater Entreprise awer gratis
wé&hrend der Dauer vum Kontrakt zur Ver-
flgung gestallt.

2. De Kontrakt trétt mam Datum vun der
Ennerschréft a Kraaft an halt den 31. De-
zember 2036 op.

3. Déi privat Entreprise, déi den Optrag kritt,
huet oder kritt huet, muss d’'Risike vun der
Belaaschtung an der Pollutioun vum
Buedem zu Miersch bis zu engem Montant
vun 2,5 Milliounen Euro selwer droen, wann
eppes contaminéiert ass. Alles, wat iwwert
dése Chiffer ewechgeet, gétt vum Stat
iwwerholl.

4. Déi privat Entreprise verflicht sech, de
Bau komplett ofzeschléissen.

5. Als Qualitéitsstandard vum Bau vun
deenen zwee Lycéeén ass de Réidener
Lycée als Referenz geholl ginn.

6. Déi zwee Lycéeé& musse spéitstens 30
Méint nom Ofschloss vum Kontrakt faerdeg
sinn. Dee fréistméiglechen Datum gouf
dunn op de 15. Dezember 2011 fest-
geluecht. Gétt de Bau vun deenen zwee
Lycéeé méi spéit faerdeg, da muss am
Prinzip eng Strof bezuelt ginn. D’Lycéeén,
wéi gesot, némmen e puer vun de Be-
sttmmungen, déi am Kontrakt selwer dann
enthale sinn.

Har President, souwuel den technesche
Lycée fir Erzéiungs- a Sozialberuffer souwéi
och den Neie Lycée brauchen nei Infra-
strukturen, dat awer aus verschiddene
Grénn. Deen éischten, well e fir de Moment
op zwee verschidde Siten am Land opge-
spléckt ass an d’'Schuilerzuele permanent
an d’Luucht ginn. Deen Neie Lycée, well

deen zu Hollerech einfach ze kleng gétt an
och provisoresch ageriicht ass a well seng
zukUnfteg Ausriichtung virgesait, e kom-
pletten Zyklus bis Premiere unzebidden. Fir
d’Detailer an dat pedagogescht Konzept
vun deenen zwee Lycéeé verweisen ech op
mai schréftleche Rapport a selbstverstand-
lech och op de Projet initial.

Ech wollt awer dat heite soen: Wann deen
neie Schoulcampus zu Miersch bis faerdeg
ass, da waerten an désem Campus, deen
direkt niewent dem Agrozenter an direkt
niewent der Mierscher Gare lait, eng 1.600
Schuler eng Plaz dra fannen. Op jiddwer
Fall ass deen nei Site optimal un den &ffent-
leche Stroossen- a Schinneréseau uge-
bonnen.

Esou kénnen d’'Schoulbussen iwwert den
CR 138 bei d’'Lycéeé kommen, wéhrend
d’Zich dann op der Gare zu Miersch ukom-
men. Ausserdeem gouf den zukilnftege
Schoulcampus esou geplangt, dass en
engem liewegen, oppene Komplex ent-
sprécht, deen op engem an deemselwechte
Site schoulesch, sportlech, kénschtlerech
Aktivitéiten erméiglecht an och Wunnraum a
Form vun engem Internat mat ubitt.

Déi architektonesch Konzeptioun vum Cam-
pus baséiert sech dann och op déi neiesten
energetesch Konzepter an op de Respekt vun
der Emwelt an der Topographie vum Terrain.
Glaichzaiteg gouf opgepasst, deenen zwee
Lycéeén eng spezifesch Identitéit ze ginn.

Innovativ um Projet ass, dass déi zwee
Gebaier duerch eng gemeinsam Entrée
matenee verbonne sinn. Déi Entrée besteet
aus engem grousse gliesenen Hall, deen
d’Gebai horizontal a vertikal an zwee deelt.
Dése gemeinsamen Hall ass d’Karstéck
vum neie Campus, well op dar enger Sait
den Acces zu de gemeinsamen Infra-
strukturen, déi et do gétt vun deenen zwee
Lycéeén, ass, an op dar anerer Sait fir déi
zwee Gebaier awer eng Trennung kloer
sichtbar gemaach gétt. Och gi Materialien
aus verschiddene Faarwe benotzt, fir déi
zwee Gebaier vuneneen dann och kénnen
ze trennen.

Nach ee Wuert zum Finanzement: De ganze
Projet, deen eng 215 Milliounen Euro wéert
kaschten, gétt jo vun deem Groupement,
dat den Zouschlag kritt, virfinanzéiert an de
Stat bezilt da wahrend 25 Joer déi Suen
zréck. Pi mol Daume kann ee soen, dass de
Campus Miersch de Stat eng zwielef Mil-
liounen Euro d'Joer kaschte wéaert. Dés
zwielef Millioune setze sech zu engem Deel
aus enger Indemnité de réalisation vun
zwou Milliounen - ech loossen déi hannert
dem Koma elo ewech - pro Trimester, ergo
aacht Millioune pro Joer zesummen. Deen
aneren Deel ass d’Indemnisation d’exploi-
tation, déi bedréit op d'Joer héichgerechent

3,7 Milliounen Euro. Déi beinhalt all Kaschte
fir den Entretien, d’Renovatiouns- an
d’Entretiensaarbechten, d'Botze vun de
Gebaier, den Offall an och nach d’Ersetze
vum informatesche Material.

De Stat allerdéngs bezilt integral d’'Waasser,
de Stroum an d’Heizk&schten. Am Projet de
loi ass némmen eng Estimatioun vun désen
dréi Chargé gemaach ginn. Well een déi jo
net kann am Virfeld maachen. Esou wait si
mer nach net.

Och ass nach ze erwéhnen de Fait, dass de
Stat d'TVA vum Bau iwwerhélt an och
rembourséiert. Dat ass an engem Paiement
unique virgesi vu 17,1 Milliounen an dat
fréistens zum 15. Dezember 2011, wann de
Bau féerdeg ass. Och behélt de Stat
d’Recht, fir e Remboursement partiel oder
ganz e Remboursement anticipé kénne vir-
zehuelen.

De Statsrot ass net géint dee virleiende
Projet de loi, m& huet a sengem Avis eng
ganz Herd vu Froen zum PPP opgeworf.
Notamment zu den Avantagé vun deem
PPP par rapport zu der traditioneller Vir-
gehensweis vum Stat bei Bauprojeten.

Ech wéll dés Froen elo net alleguerten op-
werfen, m& am Résumé kann ee soen, dass
de Statsrot der Meenung ass, dass vill vun
den ernimmten Avantagen éischter Hypo-
theese sinn, déi an der Praxis nach mussen
nogewise ginn. Dofir geséit de Statsrot de
Bau vum Campus Miersch als eng éischt
Experienz an désem Berédich un, wou
d’Zukunft muss weisen, ob ee bei spéidere
Bauprojete méi intensiv dése Wee kann
aschloen.

Och wann de Statsrot dé&se Projet approu-
véiert, esou hatt en dach léiwer gesinn,
dass net némmen einfach d’Avantagé vun
deem PPP ogezielt gi wieren, ma et zu
enger méi detailléierter Analys vun de Vir-
deeler an den eventuelle Schwaachpunkte
vun désem neie Finanzéierungsinstrument
fir staatlech Infrastrukture komm wier.
Ausserdeem héatt e sech och eng Etude
comparative téschent dem PPP an dem
traditionelle Finanzéierungssystem vu Bau-
projete gewénscht. De Conseil d’Etat insis-
téiert dofir, dass déi zoustanneg staatlech
Instanzen zu gegebener Zait och Konklu-
siounen aus désem Projet zéie sollen.

Zu verschiddenen Artikele vum Gesetzes-
text hat de Statsrot verschidde Remarqué
gemaach an nei Textpropositioune ge-
maach, déi mir an der Bautekommissioun
alleguerten ugeholl hunn, bis op déi
Remarque, dass mir bei désem Projet sollen
eng Referenz op dat neit Marchés-publics-
Gesetz maachen, wat mer elo dés Woch
eréischt gestémmt hunn. Dat geet awer net.
Well mir hunn dat Gesetz wuel dés Woch

gestémmt, mé& et ass awer nach net am
Mémorial publizéiert an deemno och nach
net rechtskrafteg, esou dass mer déi
Remarque do net konnten unhuelen.

Och hu mir an der Kommissioun enger Op-
position formelle vum Statsrot Rechnung
gedroen, déi e beim Artikel 2 ausgesprach
huet. De Rapport hu mir dann och géschter
Métteg unanime an der Chamberskom-
missioun ugeholl. An ech hoffen, dass de
Projet och eng breet Zoustémmung elei an
der Chamber kréie wéert.

Zum Schluss wollt ech nach soen, dass de
PPP fir d’'CSV en interessant Instrument fir
d’zuklnfteg Bauteprojeten duerstelle kann.
Virun allem, well mer an den néachste Jore
quasiment vldicht gezwonge sinn, do ze
spueren, wou et méiglech ass, an do, wou
mer Méiglechkeeten hunn, an dofir méi
genee mussen analyséieren, wou a wéi mer
kénne vlaicht Suen ausginn.

Ech kéint mer zum Beispill virstellen, dat
wéll ech dann als Schluss soen, dass deen
a leschter Z&it erém e bésselche méi zi-
téierten Tram &nnert der Form vun engem
PPP-Projet kéint gebaut ginn oder kéint
realiséiert ginn, wat u sech vlaicht vun Inte-
ressi war fir jiddwereen, fir déi heiteg Gene-
ratioun, well e jo dann disponibel ass fir déi
an och fir déi zukunfteg Generatioun. An déi
zwou Generatioune kéinten deemno hél-
lefen deen Tram bezuelen. Ech mengen, dat
war jo och sécherlech net esou falsch ge-
kuckt.

An désem Sénn ginn ech dann och den
Accord vu menger Fraktioun oder vun der
CSV-Fraktioun an ech soen lech alleguerten
nach Merci fir d’'Nolauschteren.

Plusieurs voix.- Tres bien!

M. le Président .- Merci, Har Clement.
D’Madame Brasseur huet d’'Wuert.

Discussion générale

Mme Anne Brasseur (DP).- Merci,
Har President. Dir Dammen, Dir Haren, haut
kann ee sech freeé fir Miersch an déi ganz
Regioun, well Miersch gétt elo e Schoulzen-
trum, wat eng gutt Saach ass, well mer
d’Schoullandschaft diversifiéieren. Ech
erénneren un de Plan sectoriel «Lycées»,
deen awer net alles virgesinn huet. An do
muss ee mat deene Plans sectoriels vir-
siichteg émgoen, well et kann een net alles
esou plangen.

Well fir eng Schoul ze bauen, gehéiert méi
derzou, wéi e Plang, deen theoretesch
développéiert ginn ass, wou een dann
erausfénnt, wou d’Kanner hierkommen, wou
se am beschte wieren, wéi et am beschten
un den offentlechen Transport ugebonnen
ass, ma et muss een och nach d‘Terrainen

hunn. An hei huet sech d’Opportunitéit Gott
sei Dank erginn, dass Terrainen zur Ver-
fugung stinn, fir zu Miersch déi zwee
Lycéeén do ze bauen.

Ma nieft deenen zwee Lycéeén - den Neie
Lycée an de Lycée technique pour pro-
fessions éducatives et sociales - ass jo och
nach eng Annex vum Lycée classique vun
Dikrech zu Miersch, an et sinn och nach
Coursé vum Centre des langues emol eng
Zaitchen do ofgehale ginn. Sou dass
Miersch wierklech net némme geogra-
phesch gutt geleeén ass téschent der Stad
an der Nordstad, ma dass et och doduerch
elo en Zentrum gétt, dee sech weider kann
développéieren, well en déi Schoulaktivi-
téiten huet.

Ech muss soen, dass ech mech fir déi ganz
Regioun do freeén, fir de Buergermeeschter
Abbes Henkel an all déi Gemengen, déi
ronderém sinn. Mir hu jo och eng Nopesch-
gemeng, déi hei representéiert ass duerch
hire Buergermeeschter, m& deen hei a
senger Qualitéit als Deputéierte sétzt.

Wann ee vu PPP schwétzt, da musse mer
ons awer iwwer eent am Klore sinn: Et ass
keen Allheelméttel. Do ass dann e Privaten,
dee Sue virstreckt, an et muss een dat
natierlech och rembourséieren. Dat
heescht, et gétt net fir naischt. De PPP ass
net, dass mer elo fir ndischt géife bauen.
Sécherlech ass et net d'un coup, wou et de
Budget belaascht, ma et gétt iwwer Joren e
Loyer bezuelt.

An et ass och en anere Modus, well och
Fonctionnementskaschte mat beinhalt sinn,
wou ganz kloer opgeléscht ass, wat fir den
Investisseur ass a wat anerersaits fir den
Occupant ass; dat heescht, fir d’6ffentlech
Hand. Ma et muss ee sech awer bewosst
sinn, dass dat och e Prais huet an dass dat
onse jahrleche Budget all Joer waert
belaaschten. Et kann een dat Instrument
och net onendlech strapazéieren. Ech
mengen, daers muss ee sech awer bewosst
sinn. An ech mengen, dat ass sech jo och
jiddwereen heibanne bewosst.

Wa mer iwwert dee Wee fueren - an d’'DP
ass mat deem Wee d’accord -, dann ass et,
well mer duerch déi Prozeduren, déi mer
hunn, déi laangwiereg a laangfristeg sinn,
dass e privaten Investisseur sécherlech méi
séier ka bauen, méi rapid ka bauen. Aller-
déngs, de Cahier des charges ass guer net
einfach opzestellen, besonnesch wann et
eng éischte Kéier ass, wéi dee Wee, dee
mer hei ginn, well ee muss op alles op-
passen, a virun allem op eent: Dat ass op
d’Qualitéit.

Et mécht ee beim PPP e Projet, deen eng
gewéssen Durée huet, m& da muss een
awer och als futur propriétaire sécher sinn,
dass, nodeem déi Lafzait dann ofgelaf ass,
dann d’'Qualitéit vun deem Gebai och nach
stémmt. Dofir ass d'Begleede vun esou en-
gem Objet, ob dat eng Schoul ass oder en
aneren Objet, och net esou einfach. Do ginn
ech dervun aus, dass se am Ministére des
Travaux publics sech Instrumenter ginn, fir
dat do ze begleeden, well dat ass eng ganz
nei Aufgab, déi an deem Kader op ons
Administratioun duer wéert kommen.

Mir hunn am Moment nach keng Expertise
dodran, keen Know-how dodran. Ech
mengen, et soll een et probéieren. Dofir
waerte mir als DP dat do och stémmen, ma
awer genee oppassen.

Et gétt émmer vun Evaluatioun geschwat.
Ech weess net, wat een hei soll evaluéieren,

well mir kénne jo net bis zum Oflaf vun der
Lafzait waarden, bis mer da Konklusiounen
zéien oder ons Nofollegkonklusiounen
zéien, ob et dann e richtege Schrétt war
oder net. M& et muss ee kucke wéhrend elo
der Bauphas, wéi dat leeft, wat do genee
geschitt, dat genee am A halen, fir dann
eventuell bei engem nachste PPP fir en
n&achsten Objet do den Tir ze rectifiéieren an
de Cahier des charges méi ze preziséieren.

Mat deene puer Remarquen, Har President,
geéif ech dann den Accord vun der DP-
Fraktioun bréngen, dem Rapporteur Merci
soen, deen och President ass vun der
Travaux-publics-Kommissioun. Den Har
Clement halt net op, mé& ech wollt em awer
Merci soe fir déi Présidence, déi en déi
lescht fénnef Joer hei gemaach huet, well
ech mengen, mir hunn och gutt an dar
Kommissioun zesummegeschafft.

Ech hoffen, dass dat, wat dann d’néchst
Woch ofgestémmt gétt, wierklech eng nei
Dynamik oder en neie Wee bréngt an déi
Aart a Weis, wéi de Stat kann an Zukunft
seng Infrastrukturen nach komplettéieren.
Zum Ofschloss wéll ech nach eng Kéier
soen, dass ech wierklech frou si fir Miersch
an d’Regioun, dass dat elo e Campus
scolaire gétt.

Merci villmools.

M. le Président.- Merci, Madame
Brasseur. Da kritt den honorabelen Héar
Diederich d’'Wuert.

M. Fernand Diederich (LSAP).- Har
President, Har Minister, 1éif Kolleegen, déi et
nach ausgehalen hunn zu esou spéider
Stonn, ech wollt éischtens emol Merci soen
dem Rapporteur. Dee mécht mer et einfach,
datt ech ka ganz kuerz sinn. Awer och him
Merci fir deen detailléierte Rapport, souwuel
méndlech a besonnesch och schréftlech,
wou alles dran ass, wat de PPP ubelaangt,
wat och d’Finanzen ubelaangt.

Ech wéll och Merci soen der Madame
Brasseur, menger Virriednerin, fir datt se
sech freet mat eis awer och aus der Stad
eraus op Miersch, fir eben déi Entwéck-
lungen, déi um Plang vun de Schoulen zu
Miersch stattfannen. Ech ka mer awer elo
net gutt verknaifen, fir net och e Wuert
iwwert d’'Géigend ze soen, déi ech awer
och e bésse kennen.

Déi zwee Lycéeé vu ronn 1.600 Schuler, wéi
scho gesot ginn ass, déi um Mierscher
Campus implantéiert wéerte ginn, charak-
teriséiere sech doduerch, datt se eng
eemoleg Offer och duerstellen an deem
Sénn, datt se némmen eemol an dar Form
am Land bestinn; wéi zum Beispill och de
Lycée hotelier zu Dikrech an och de Lycée
agricole zu Ettelbréck.

Wann also d’'Schuler aus deenen zwee
Lycéeén aus alle Géigende vum Land
kommen, ass déi zentral geographesch Lag
vu grousser Wichtegkeet. De Campus
Miersch lait effektiv an der Métt vum Land.
Wann ee weess, datt viru kuerzem - an der
Zeitung war et op alle Fall dokumentéiert -
de genaue Méttelpunkt op ronn zwee
Kilometer am Pettener Bésch festgeluecht
ginn ass.

No der Faerdegstellung vun der Nord-
strooss ass de Site um Stroossewee gutt ze
erreechen. Hie lait och direkt un der
Eisebunnslinn Létzebuerg-Ettelbréck, no
bei der Gare, no beim Zentrum, awer net
direkt am Kontakt mam Wunngebitt. De
Schoultransport gétt och mat Bussen

assuréiert; et ass jo drop higewise ginn.
D’Gare routiere lait no bei der Haaptentrée
vun deenen zwee Lycéeén an erméiglecht
also och een einfachen a sécheren Acces.

Wichteg ass och drop hinzeweisen, datt
dése Projet dem Gedanke vun der Dezen-
traliséierung Rechnung dréit, woumat
mer eis meeschtens an der Praxis ganz
schwéierdinn. No der Kreatioun vum
Uelzechtlycée zu Dummeldeng, deen eng
Rei Schuler nérdlech vun der Haaptstad
kann opfanken, a mat der Annex Miersch
vum Lycée classique Dikrech, dee scho
langer Zait zu Miersch fonctionnéiert, waert
d’lmplantatioun vun deenen zwee Lycéeén
de Flux vum Trafic Richtung Haaptstad
reduzéieren, wat besonnesch an de
Spétzestonne fir eng Erliichterung ka
suergen.

Interessant ass am Projet och, datt Synergié
méiglech sinn, souwuel an der Energie-
versuergung, awer och zum Beispill
d’gemeinsam Notzung vun enger Rei vun
Infrastrukturen, besonnesch wann ee
weess, datt am Neie Lycée, deen als Ganz-
daagsschoul fonctionnéiert, zouséatzlech
Aktivitéiten ugebuede ginn, déi och iwwert
déi noutwendeg Raimlechkeeten a Plaz fir
Aussenanlage musse kénne verflgen. Dést
betréfft zum Beispill d’'gemeinsam Notzung
vu Spezialsall, vu Sall fir handwierklech
Aktivitéiten, fir Musek, fir audiovisuelle
Montage an Dréckerei, eng Kichen, eng
Bibliothéik, en Amphitheater, Schoulres-
tauranten, eng Sportshal an een Internat.

Har President, Har Minister, Dir Dammen an
Dir Haren, de Projet vum Campus Miersch
stellt eng interessant, innovativ Initiativ duer,
déi eng Beréaicherung vun der Schoulland-
schaft an domat och vum ganze soziale
Liewen am Kantonalhaaptuert, och als
Centre d'attractivité haut bekannt, téschent
der Haaptstad an der Nordstad ass. Ech
hoffen, datt dése Projet zUgeg waert viru-
goen an datt mer mat deem neie Modell,
wéi virgesinn, d’Aarbechte kénnen an
engem Zaitraum vun 30 Méint ofschléissen.

Um Schluss ginn ech dann den Accord och
vun der LSAP-Fraktioun zu désem Projet an
ech soen lech Merci fir d’Nolauschteren.

Plusieurs voix.- Tres bien!

M. le Président- Merci, Har
Diederich. Da kritt als leschten Diskus-
siounsriedner den Har Kox d’'Wuert.

M. Henri Kox (DE/ GRENG).- Ech wéll
mech fir d’'éischt deene Virriedner all
uschléissen, déi gesot hunn, dass et
wichteg ass, dass de Kanton Miersch och
dee Lycée dann elo kritt. Ech schwatzen net
elo als - wéi soll ech soen? - Lokalpatriot,
ma als Papp vun enger Duechter, déi am
Neie Lycée ass. An ech si frou, dass déi
Schoul endlech dann och hire Lycée kritt an
et ass och wichteg, dee Lycée weider esou
auszebauen.

Ech wollt awer op zwee Punkten zréck-
kommen, well dat virdrun an der Ried vum
Rapporteur exzellent och duergestallt ginn
ass. Dat ass awer déi Geschicht mam PPP.
Effektiv daerf ee sech do net ze vill er-
waarden an et muss ee sech ganz vir-
siichteg do eruntaaschten. Et ass och gutt,
dass mer elo e Modell do probéieren, dass
mer dat och probéieren émzesetzen.

Selwer hate mer jo am Kanton Réimech e
béssen diskutéiert, esou e Projet zum
Beispill zu Mondorf ze maachen, fir eng
regional Schwamm ze maachen. Ech muss
awer soen, dass mer op Gemengenebene
do relativ schlecht opgestallt sinn, fir esou
eppes unzegoen, well et dach juristesch net
esou evident ass, fir souwuel den Invest wéi
och de Fonctionnement an enger Kéier alles
ze iwwerkucken.

D’Madame Brasseur huet virdru munech
Bedenke scho gesot - ech ka mech deenen
némmen uschléissen -, wann e Privé derbai
ass. Et ass jo kloer, dass dee Privé dat net
aus Frieden, Freude, Eierkuchen mécht, ma
éischter och fir eng Rendite ze hunn, an
dass déi Rendite natierlech och an engem
gewéssene Mooss muss sinn. An ech
mengen, dass et awer wichteg ass, dass
d’Regierung dat eng Kéier probéiert.

Ech sinn och frou, dass den Har Clement
virdun esou positiv nach awer zum Tram
geschwat huet. Et waren op eemol Be-
denken opkomm bei eis an der Fraktioun.

(Interruption)

Ech hoffen, dass d’CSV weiderhi prioritar
zum Tram steet, a wann de Modell PPP e
Modell soll ginn an och d’Méiglechkeet
opléisst, fir an déi Richtung ze goen, hutt
Der sécherlech eis Ennerstétzung. Ma et
muss effektiv gekuckt ginn, ob et net en fin
de compte méi deier gétt fir de Stat wéi et a
sech bréngt. Sécherlech, de Bau gétt
beschleunegt, awer ob et finanziell och fir
eis opgeet, dat muss een dann nach

gesinn. M& mir brénge selbstverstandlech
dann d’Zoustémmung zu désem Projet.

M. le Président .- Merci, Har Kox. Da
kritt d’'Regierung d’'Wuert, den Har Baute-
minister Claude Wiseler.

M. Claude Wiseler, Ministre des
Travaux publics.- Merci, Har President. Ech
weéll a sech mech uschléissen un déi
Remerciementer, déi den Har Rapporteur
scho krut fir déi extrem schnell Aarbecht,
déi e gemaach huet, an och selbstverstand-
lech der Kommissioun. Et ass emol nach net
virkomm, datt esou schnell hei geschafft
ginn ass. Ma ech muss awer soen, datt et
extrem wichteg ass, well mer einfach mat
deem Projet hei musse virukommen.

En net an déser Legislaturperiod stémmen,
hatt geheescht, datt mer an dem Bau véier,
fénnef Méint bis en halleft Joer verluer
hatten. Wann Der wésst, wéi noutwendeg
mer awer all Infrastrukturen do brauchen,
ass et schonn eng gutt Saach, datt mer hei
d’Méiglechkeet hunn, fir virun dem Of-
schloss vun déser Legislaturperiod deen
heite Projet ze maachen.

Da wollt ech net iwwert den Inhalt vun
deene Gebaier schwatzen; dat ass alles am
Detail gesot ginn. Vlaicht awer e puer Wuert
iwwert déi Remarquen, déi zum PPP hei
gemaach sinn. Well et effektiv fir den Tra-
vaux-publics-Ministere respektiv fir de
Finanzministere déi grouss Erausfuer-
derung war, mat enger Aart a Weis un e Bau
erunzegoen, wéi mer se bis elo nach ni
haten.

Déi éischt Remarque, déi ech wéll dozou
maachen, dat ass, datt wahrscheinlech déi
schwieregst Phas elo hanner eis ass. An
ech muss soen: Dat war eng schwiereg
Phas. Ech verstinn och d'Gemengen, wa se
eng Kéier probéiert hunn, op dee Wee ze
goen, well se awer - wann ech mech déaerf
esou ausdrécken - vldicht net esou
équipéiert si wéi de Stat. Et ass souwuel
technesch wéi juristesch net einfach. Et war
och fir de Stat net einfach, fir deen hei Wee
esou ze kréien, datt mer e vun allen Obs-
taclen ewech krut hunn.

Mir hunn zesumme mat der Education
nationale, mat de Finanzen, den Travaux
publics eis beschte Leit dorobber gesat, a
mir hunn och niewendrun nach e Cabinet
d’audite geholl plus en Affekoteburo, fir eis
ze conseilléieren, datt mer kee Feeler maa-
chen. Well dat Wesentlechst, dat ass, datt
mer an déser Etapp e Kontrakt hunn, dee
sécher ass, dee kloer ass an dee baukloer
ass fir 25 Joer, well mer all déi Fall musse
virgesinn, déi kénnen an deenen nachste 25
Joer opkommen; fir also eng kloer an eng
propper Relatioun mat enger Firma ze hunn,
déi eis erlaabt, ouni Strait dat dann och
korrekt hinzekréien.

Ech mengen, mir hatten dat gepackt. Ma
déi nachst 25 Joer waerten eis dat weisen.
Dat ass déi éischt Remarque.

Déi zweet Remarque, dat ass déi, datt jo net
onbedéngt just de Choix vum PPP eng Fro
vun der Finanzéierung war. Dat och, ma
awer sécherlech sinn et aner Argumenter
ginn, déi fir eis wesentlech waren.

Dat éischt Argument, wat fir mech wesent-
lech war, dat ass, datt dat hei a sech awer
elo e Wee ass, deen eis och d’Adminis-
tratioun, elo wou mer esou wait sinn, waert
entlaaschten. Mir hunn eng Soumissioun
gemaach oder sinn eng Prozedur elo
gaangen, wou mer ee Kontrakt maachen.
lwwert déi ganz Bauzéit brauche mer elo
keng offentlech Ausschreiwung méi ze
maachen, well déi tout inclus ass.

Dat heescht, datt d’Administratioun vill
manner belaascht ass. A wann Der wésst,
wat fir ee risege Programm mat deem ganze
Paquet socio-économique, deen nach
derbaikomm ass, se souwisou schonn hat,
dann ass dat fir mech och e wesentlecht
Element, datt mer hei manner belaascht
sinn.

Dat zweet Argument, dat ass, datt mer méi
schnell an och méi bélleg wollte schaffen.
Ech kommen duerno nach kuerz dorop
zréck.

An dat drétt, dat ass, datt mer och 25 Joer
eis net méi brauchen an deem Mooss ém
den Entretien ze bekémmeren; vldicht de
Suivi dovunner maachen. Ma vu datt et tout

inclus ass, ass och déi Aarbecht fir d’Admi-
nistratioun gespuert. An den Entretien vun
esou Gebaier ze maachen, dat ass naischt
Evidentes. Dat brauch och e groussen
Engagement.

Deen hei Kontrakt, déi hei PPPs-Prozedur
ass am Fong am ale Gesetz nach gemaach
ginn. Géschter hu mer en neit Gesetz
gestémmt. Dat heescht, datt mer hei no der
Procédure négociée geschafft hunn an eis
och op déi Artikele beruff hunn, déi am
Soumissiounstext sech op déi négociéiert
Prozedur baséieren.

Wa mer an deenen nachste Méint nach
esou e Projet géifen ufanken... Am neien
Text, deen Der géschter gestémmt hutt
iwwert d’Marchés publics, hu mer eng nei
Prozedur, déi Dialogue compétitif heescht,
déi och méi kloer dorop higeschnidden ass,
déi eis erlaabt, wahrscheinlech déi ganz
Prozedur nach anescht, nach besser ze
cernéieren, wéi et elo an déar aler war. Dat
ass déi éischt Remarque.

Déi zweet Remarque. Ech weess net, ob
Der lech erénnere kénnt. Virun enger Rei
Méint, wéi mer heimat ugefaangen hunn,
mengen ech, hunn eng Rei Deputéierten,
Fraktioune Bréiwer kritt, och vun de Repré-
sentanté vun den Entreprisen, fir ze soen:
Ma passt op, esou e PPP, deen Der maacht,
dat ka jo geféierlech ginn, well do k&nnen

net onbedéngt Létzebuerger Entreprisen
hei op der Sait gelooss ginn. Juristesch ass
dat richteg; wéi bei all Soumission publique
ass dat par ailleurs richteg.

Mir stellen awer elo fest, datt am Nachhinein
duerch dee ganze Marché, esou wéi en
ofgelaf ass, dat net de Fall ass, datt déi
Konsortiumen, déi hei matgemaach hunn,
sech zu engem groussen Deel aus Létze-
buerger Betriber zesummestellen. Mir hate
par ailleurs och eng Klausel an der Sou-
missioun, déi am Fong déi Konsortiume
begénschtegt huet bis zu engem gewés-
senen Deel - dat war och schéi propper an
dem Soumissiounstext esou agepaakt -, wa
se mat petites et moyennes entreprises
geschafft hunn. Ech hunn dat am Prinzip
och e richtege Wee fonnt.

Elo déi wichtegst Fro; Si mer méi schnell? Si
mer méi bélleg? D’Antwert ass schwéier.
Esou wéi d’Rechnungen haut sinn, kann een
dovunner ausgoen, datt mer zwésche 6,5%
an 10% iwwert déi 25 Joer méi bélleg sinn.
Dat soen emol d’Experten. M& ech soen
awer och kloer: Mir hunn nach net gebaut;
Punkt Nummer eent.

A Punkt Nummer zwee sinn och déi Rech-
nungen, wat et eis da kascht hatt, wa mer et
anescht gebaut hatten. Natierlech émmer
eppes, wat mat Virsiicht ze genéissen ass.
Mir hunn eis hei op Experienzwéerter
baséiert. Ech kommen zu deem Resultat.
Ech schwatzen et virsiichteg un, mé ech
hunn awer keen anert, fir lech ze presen-
téieren. Op jidde Fall kann ee soen, datt et
sécher net méi deier ass, a wahrscheinlech
e wéineg méi bélleg. Mé& et spuert eis keng
30, keng 40, keng 50%. Dat muss een och

weéssen.

Ass et méi schnell? Och eng Fro, déi ee ka
stellen. Et ass och schwéier, déi elo ze
beéntwerten, well elo si mer emol um
Gesetz. Mir hunn et jo nach net gebaut. Ma
wann ee kuckt, wéi d’Prozedure waren, an
et gesait een, datt awer 2006 de Premier-
minister am Etat de la nation déi Iddi
lancéiert huet, datt mer Enn 2006 e Con-
sultant emol agestallt hunn, fir ze kucken,
weéi en général kéint esou e PPP ausgesinn,
an datt mer schlussendlech am Juli 2007
eng Décisioun fir en Appel d’offre geholl
hunn, esou stelle mer awer fest, datt mer
heimat bis zum Gesetz mat enger Prozedur
vun zwee an engem hallwe Joer ze dinn
hunn, déi awer normalerweis bei klassesche
Prozedure mindestens en halleft Joer, wann
net méi, méi laang ass.

Mir sinn elo scho weider wéi mer normaler-
weis waren, wou mer d’Gesetz stémmen,
well mer elo schonn déi ganz Soumissiouns-
prozedur faerdeg hunn. Et ass ausge-
schriwwen. Mir kénnen de Kontrakt
evaluéieren, an de Bau kann elo scho
lassgoen, wou mer normalerweis no engem
Gesetz eréicht d'Dossier-de-soumissionen,
d'Ausschreiwunge maachen an da lass-
fueren.

Wann ech da kucken, wéini de Kontrakt
seet, datt de Bau soll faerdeg sinn - De-
zember 2011 -, esou komme mer do op eng
Zomm vu fénnef Joer, wann dann alles esou
klappt, weéi et virgesinn ass. Wat awer
komparativ e relativ gutt Resultat ass, fir de
Bau hei faerdeg ze kréien. Mir hu vill ge-
schafft, fir d’'Délaien erofzekréien an deene
leschte Méint bei Batiments publics. Mir hu

se och erofkritt, vun duerchschnéttlech wou
d’Gebaier alt néng, zéng Joer gebraucht
hunn - verschiddener méi - op sechs, siwe
Joer alt. Hei si mer bei engem Resultat vu
fénnef Joer, wou alles geet. Esou datt een
do och net d’'Zéit kann halbéieren, ma awer
trotzdeem eng gutt Zait wahrscheinlech ka
gewannen.

Et kann ee keen definitive Bilan zéien. Den
intermédiairé Bilan - esou wéi an der
Schoulpolitik; de Bilan intermédiaire -, dee
mer haut kénnen zéien, ass awer, mengen
ech, bis elo positiv. Dofir sinn ech frou, datt
mer déi Experienz hei gewot hunn an datt
mer kénne weiderfueren. Den definitive
Bilan géif ech géar an dréi Joer zéien, oder
en aneren a menger Plaz dann zéien.

Voila! Dat waren déi puer Saachen, déi ech
wollt dozou soen. Nach eng Kéier Merci all
deene Leit, déi gehollef hunn, datt mer esou
schnell op deen heite Wee konnte goen, an
all de Fraktiounen, déi de Projet énner-
stétzen.

Plusieurs voix - Tres bien!

M. le Président .- Merci, Har Minister.

Da si mer um Schluss vun der Sétzung
ukomm. Ech soen den eelef Kolleegen och
villmools Merci, déi eisern um Stull sétze
bliwwe sinn. Déi ndchst Sétzunge si virgesi
fir den 12. an den 13. vun désem Mount.
Den Ordre du jour gétt lech schréftlech mat-
gedeelt.

D’Sétzung ass opgehuewen.

(Fin de la séance publique a 20.32
heures)

